
Messadi 
 

per la radunonza da vischnaunca 

da mesjamna, ils 27 da settember 2023, allas 19.30 uras, 

ella Sala Cristalla a Sedrun 

 

 

Tractandas: 
 

1. Avertura 

2. Lescha per far diever dallas vias d’uaul e da funs cun vehichels a motor  

3. Revisiun dalla lescha e dil regulativ davart l’economisaziun dils  

rumians dalla vischnaunca da Tujetsch 

4. Contribuziun ord il fondo per la promoziun dil svilup economic per  

 la Andermatt-Sedrun Sport AG 

5.  Orientaziuns 

6.  Varia 

 

 

Suprastonza communala Tujetsch  

 

 

 

 

 

President communal Vicepresident communal 

Martin Cavegn Daniel Schmid 

Lescha per far diever dallas vias d’uaul e 

da funs cun vehichels a motor 

 
 

 

 

 

 

 
M e s s a d i  

 

dalla suprastonza communala per la radunonza da vischnaunca  

dils 27 da settember 2023 

Preziada convischina e preziau convischin 

 

Per la tractaziun dalla fatschenta suttametta la suprastonza communala il suandont 

messadi: 

 
 

Tractaziun dalla fatschenta entras il cussegl da vischnaunca  

 
La suprastonza communala ha suttamess la fatschenta dalla revisiun dil reglament per far 

diever dallas vias d’uaul e da funs cun vehichels a motor alla radunonza dil cussegl da visch-

naunca ils 21 da zercladur 2023. Il cussegl da vischnaunca ha decidiu unanimamein da midar 

il reglament en ina lescha per far diever dallas vias d’uaul e da funs cun vehichels a motor 

perquei che la radunonza da vischnaunca decida la finfinala en caussa.  

 

 

1. Situaziun da partenza e ponderaziuns pertuccont la fatschenta 
 
Tier la tractaziun dalla nova lescha davart il parcar e campar sin intschess communal da Tuje-

tsch ei la damonda co l’administraziun da parcadis ordvart la zona dils vitgs duei vegnir re-

glada. La suprastonza communala ha constatau che quei ei fetg grev d’applicar. Cunzun per 

il motiv che el contuorn dils mises ein quasi negins parcadis ufficials avon maun e stuessen 

aunc vegnir definai e baghegiai. Ina ulteriura damonda ch’ei sedada ei co agir culs parcadis 

en Val Maighels (camona da Maighels) e sil Pass Tiarms.   

 

Per contonscher las medemas cundiziuns sco tier tut las autras vias d’uaul e da funs eis ei il 

pli sempel e praticabel d’adattar il reglament cun quellas duas vias. Da niev vegnan las duas 

vias, Crest Stavlaz entochen camona da Maighels e la via Tiarms risguardadas el regulativ 

per far diever dallas vias d’uaul e da funs cun vehichels a motor.  

Las duas novas vias vegnan amplificadas sut art. 1 alinea b) tier las vias per ina peisa maxi-

mala da 18 tonnas. Sin la carta dils raiuns ein quellas duas vias vegnidas amplificadas cun il 

raiun nr. 6.  

 

Vinavon ein ils art. 3 e 4 vegni adattai cun la determinaziun che regla che persunas domicilia-

das en vischnaunca han da niev la pusseivladad d’acquistar in carta annuala per tut ils raiuns 

(1 – 6) resp. per igl entir intschess dalla vischnaunca da Tujetsch. La carta annuala per tuts 

raiuns cuosta frs. 100.00 per onn. Quell’adattaziun ei vegnida giavischada gia dapi plirs onns 

da tuttas varts e quella pendenza vegn ussa liquidada.  

Sco davos ein sut art. 5 “Vias d’avertura” las vias d’industria vegnidas amplificadas, las qualas 

han ina restricziun da peisa da maximal 40 tonnas. La via per ina tala restricziun ei la via 

d’industria “Via Las Rueras” che meina naven dalla via Tgamaura entochen alla via Drun. 

Quella via vegn duvrada oravontut dallas firmas da baghegiar cun lur camiuns. La via Las 

Rueras sto vegnir sanada urgentamein e la suprastonza communala vegn el decuors digl onn 

actual a decider davart la procedura da sanaziun. 

 

Il cussegl da vischnaunca ha lu decidiu unanimamein d’approbar las adattaziuns dalla lescha 

per far diever dallas vias d’uaul e da funs cun vehichels a motor ch’ein suandontamein marca-

das cun tgietschen. 

 

 

Art. 1 Vias d’uaul e da funs cun scamond da carrar 

 

Sin las suandontas vias d’uaul e da funs vala in scamond da carrar cun vehichels a motor (signal 
2.14) cun resalva dallas excepziuns menziunadas en questa lescha: 
 

b) Sin las sequentas vias valan suandontas restricziuns: peisa maximala 18 tonnas (signal 2.16): 
- Milà – L’Ondadusa 
- Via Cungieri 
- Bugnei – Val Dadora 
- Bugnei – Garmischeras 
- Val Vallatscha – Val Gierm 
- Mises Pign – Val Gierm 
- Via d‘uaul sut Milez 
- Uaul Flurin (stumpa) 
- Uaul Bugnei (sur las reits encunter curdada da crappa) 
- Crest Stavlaz – Camona da Maighels 
- Via Tiarms 

 

 

Las duas vias che meinan en Val Maighels sco era sil pass Tiarms eran buca risguardadas 

ella veglia lescha. Per quei motiv ein quellas vegnidas amplificadas. 

 

 
Art. 3 Dretg da carrar cun carta da legitimaziun 

 

b) Ulteriur diever 
 
2 La suprastonza communala dat ora sin damonda cartas da legitimaziun annualas da carrar: 
 
a) per vehichels da proprietaris da beins immobiliars e d’affittaders per igl access al 

schischom; 
b) per vehichels da furniturs, da glieud da professiun, ustrias da muntogna, da conces-

siunaris etc. per praticar lur activitad; 
c) per persunas cun domicil en vischnaunca. 

Sin giavisch da biaras vischinas e vischins dat la lescha ussa ulteriuramein la pusseivladad da 

retrer ina carta annuala per saver carrar sin tuttas vias d’uaul e da funs e quei denton suletta-

mein a persunas cun domicil en vischnaunca. 

 
 

Art. 4 Taxas administrativas ed applicaziun 
 

1 Per il dretg da carrar cun carta da legitimaziun tenor art. 3 vegn incassau las suandontas 
taxas administrativas: 

a) Diever agricol 
 
- ina carta per in raiun tenor art. 3 a) frs.  25.00 
- ina carta supplementara per in raiun tenor art. 3 a) frs.    5.00 
- ina carta per tuts raiuns tenor art. 3 a) frs.  50.00 

 
b) Ulteriur diever  

 
- ina carta tenor art. 3 lit. b) alinea 2 a) - c) per in raiun frs.   50.00 
- ina carta supplementara tenor art. 3 lit. b) alinea 2 a) - c) 

per in raiun 
frs.   10.00 

- ina carta tenor art. 3 lit. b) alinea 2 c) per tuts raiuns frs. 100.00 
 
c) Carta da legitimaziun per in di, per in'jamna ni per in meins 

 
- carta per in di  frs.    5.00 
- carta per in'jamna frs.  10.00 
- carta per in meins frs.  20.00 

 
 

 
Il cussegl da vischnaunca ha susteniu unanimamein la proposta dalla suprastonza communala 

ed approbau las taxas administrativas. 

 
 

Art. 5 Vias d’avertura 

 
1 Tenor la classificaziun dil plan general d’avertura (traffic) valan las suandontas restricziuns 
per las vias d’avertura:  
- vias principalas cantunalas tenor legislaziun cantunala 
- vias da rimnada max. 28.00 tonnas 
- vias da quartier max. 18.00 tonnas 
- vias d‘industria max. 40.00 tonnas 

 
 

 
Cunquei che la vischnaunca posseda era vias che ston saver vegnir carradas cun aultas pei-

sas eis ei vegniu amplificau quella sort da via. 

2. Propostas 

 

Ord las surnumnadas ponderaziuns proponan la suprastonza communala ed il cussegl da 

vischnaunca alla radunonza da vischnaunca  

 

d’approbar las adattaziuns dalla lescha (marcau cun tgietschen) per far diever dallas 

vias d’uaul e da funs cun vehichels a motor, las qualas van en vigur naven dils 1 da 

schaner 2024. 

 

Suprastonza communala Tujetsch  

 

 

 

 

President communal Vicepresident communal 

Martin Cavegn Daniel Schmid 

  



 
 
 
 
 
 
 
 
 
 
 
 
 

 
 
 
 
 
 

Lescha per far diever dallas vias d’uaul  

e da funs cun vehichels a motor 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Approbaus entras la radunonza da vischnaunca ils ….. 
Vigur: 1 da schaner 2024 



TABLA DA CUNTEGN 

 
 

I. Vias d’uaul e da funs 

 
 

Art. 1 Vias d’uaul e da funs cun scamond da carrar 
Art. 2 Dretg da carrar per intents specials 
Art. 3 Dretg da carrar cun carta da legitimaziun 
Art. 4 Taxas administrativas ed applicaziun 
Art. 5 Vias d’avertura 
 
 

II. Determinaziuns generalas 

 
 

Art. 6 Scamond da carrar durtont igl unviern 
Art. 7 Prescripziuns specialas 
Art.  8 Execuziun 
Art. 9 Publicaziun e signalisaziun 
Art. 10 Responsabladad 
Art.  11 Cunterdretg 
 
 
III. Determinaziuns finalas 

 
 
Art. 12 Disposiziuns penalas 
Art. 13 Vigur 
 
 

 

 

 

 

 

 

 

 

 



Sebasond sin art. 3 dalla lescha federala da traffic sin via, art. 7 e 8 dalla lescha 
introductiva leutier, sin art. 15 dalla lescha d’uaul federala, art. 13 dall’ordinaziun leutier, 
art. 34 dalla lescha d’uaul cantunala, art. 27 e 28 dall’ordinaziun leutier relai la 
vischnaunca Tujetsch las suandontas perscripziuns per il diever dallas vias d’uaul e da 
funs. 
 

 I. Vias d’uaul e da funs 
 

 Art. 1 
 

Vias d’uaul e 
da funs cun 
scamond da 
carrar 

Sin las suandontas vias d’uaul e da funs vala in scamond da carrar cun 
vehichels a motor (signal 2.14) cun resalva dallas excepziuns 
menziunadas en questa lescha: 

a) Sin las vias seguentas valan suandontas restricziuns: peisa maximala 
28 tonnas (signal 2.16): 
- Staziun Tschamut – Uaul da Rosas (sbuccada via Milez – Val Val) 
- Uaul Tschuppina 
- Cavorgia – Val Nalps  
- Plaun dil Lai – Sut Seivs 

 
b) Sin las vias seguentas valan suandontas restricziuns: peisa maximala 

18 tonnas (signal 2.16): 
- Milà – L’Ondadusa 
- Via Cungieri 
- Bugnei – Val Dadora 
- Bugnei – Garmischeras 
- Val Vallatscha – Val Gierm 
- Mises Pign – Val Gierm 
- Via d‘uaul sut Milez 
- Uaul Flurin (stumpa) 
- Uaul Bugnei (sur las reits encunter curdada da crappa) 
- Crest Stavlaz – Camona da Maighels 
- Via Tiarms 

 
c) Sin las vias seguentas valan suandontas restricziuns: peisa maximala 

3.5 tonnas (signal 2.16): 
- Runs – Val Val, Pardé 
- Rudatsch – Val da Rosas 
- Via d‘uaul sur Caspausa 
- Via d’uaul veglia Tschuppina 
- Nurschai – Davet 
- Uaul Flurin – Sum Praus 
- Val Bugnei (encunter reservuar) 
- Pardatsch da Vaccas 
- Via d’uaul veglia Uaul Surrein 

 
 



 Art. 2 
 

Dretg da 
carrar per 
intents 
specials 

1 Negina carta da legitimaziun per carrar ei necessaria per: 

a) tuts viadis da survetsch dalla polizia, dil survetsch forestal, per diever 
agricol (maschinas agricolas, senza autos cun numera verda), dalla 
polizia da catscha e pesca, dalla sanitad dils pumpiers, dils 
guardians d’ieli e da chemia, viadis per ademplir activitads ufficialas 
u legalas sco era viadis en survetsch dil Cantun e dalla 
Confederaziun; 

b) viadis da miedis e veterinaris en activitad professiunala; 
c) viadis ordinai d’in post cumpetent en cass d’accidents, d’incendis e 

da catastrofas; 
d) pil transport da selvaschina da grefla sittada; 
e) pil transport da lenna da sort (lenna da brisch) duront in temps 

limitau, fixau en cunvegnientscha cul forester communal. 
 
2 Per levgiar la survigilonza sa vegnir surdau ina carta da controlla. 
Quella ei gratuita. 
 

 Art. 3 
 

Dretg da 
carrar cun 
carta da 
legitimaziun 
 

a) Diever agricol 
 
1 Pil diever agricol e duront il temps d’alpegiaziun (vehichels cun numera 
alva ni autos cun numera verda) vegn dau ina carta da legitimaziun.  
 
b) Ulteriur diever 
 
2 La suprastonza communala dat sin damonda cartas da legitimaziun 
annualas da carrar: 
 
a) per vehichels da proprietaris da beins immobiliars e d’affittaders per 

igl access al schischom; 
b) per vehichels da furniturs, da glieud da professiun, ustrias da 

muntogna, da concessiunaris etc. per praticar lur activitad; 
c) per persunas cun domizil en vischnaunca. 
 

3 Il dretg da retrer ina carta da legitimaziun annuala han ils parents dil 
proprietari dil bein immobiliar en lingia directa entochen tier il grad da bab 
/ mumma ni fegl / feglia sco era il partenari ni la partenaria. Il medem 
status gauda era il favorisau da dretgs da gudida impurtai sco servitud el 
register funsil. 
 
4 Concessiunaris el senn da lit. b) ein en special purtaders d’ina patenta 
cantunala ni communala per praticar lur activitad.  



5 Persunas che persequiteschan in gudogn accessoric han mintg’onn da 
tschentar all’administraziun communala la damonda per ina legitimaziun 
annuala.  

c) Cartas da legitimaziun per in di, per in'jamna ni per in meins 
 

6 Persunas che han negin dretg da carrar sin vias d’uaul e da funs san far 
diever da tuts raiuns lubi cun retrer ina carta da legitimaziun per in di, per 
in'jamna ni per in meins.  

 
 Art. 4 

 
Taxas 
administrativa
s ed 
applicaziun 

1 Per il dretg da carrar cun carta da legitimaziun tenor art. 3 vegn 
incassau las suandontas taxas administrativas: 

a) Diever agricol 
 

- ina carta per in raiun tenor art. 3 a) frs.  25.00 

- ina carta supplementara per in raiun tenor art. 3 a) frs.    5.00 

- ina carta per tuts raiuns tenor art. 3 a) frs.  50.00 

 

b) Ulteriur diever  
 

- ins carta tenor art. 3 lit. b) alinea 2 a) - c) per in raiun frs.   50.00 

- ina carta supplementara tenor art. 3 lit. b) alinea 2 a) - 
c) per in raiun 

frs.   10.00 

- ina carta tenor art. 3 lit. b) alinea 2 c) per tuts raiuns frs. 100.00 

 

c) Carta da legitimaziun per in di, per in'jamna ni per in meins 
 

- carta per in di  frs.    5.00 

- carta per in'jamna frs.  10.00 

- carta per in meins frs.  20.00 

 

2 Dretg per ina carta supplementara han plenipotenziai per ina carta 
annuala tenor art. 3 da questa lescha per in ulteriur vehichel a motor cun 
numera alva. 



3 Tuttas lubientschas valan mo per il raiun menziunau sigl attest. En cass 
motivai (diever agricol, forestal e viadis ufficials) eis ei pusseivel da 
conceder legitimaziuns per ulteriurs raiuns. 

4 Las cartas da legitimaziun ein ligiadas al vehichel. 

5 Las cartas da legitimaziun san vegnir retratgas dall’administraziun 
communala ni en ulteriurs loghens dessignai dalla suprastonza 
communala. 

6 La carta da legitimaziun ei da plazzar bein visibla vid il vehichel. 

 
 Art. 5 

 
Vias 
d’avertura 

1 Tenor la classificaziun dil plan general d’avertura (traffic) valan las 
suandontas restricziuns per las vias d’avertura:  

- vias principalas cantunalas tenor legislaziun cantunala 

- vias da rimnada max. 28.00 tonnas 

- vias da quartier max. 18.00 tonnas 

- vias d‘industrias max. 40.00 tonnas 

 

2 En cass motivai sa la suprastonza communala lubir excepziuns dalla 
tonnascha maximala. 

 
 II. Determinaziuns generalas 

 
 Art. 6 

 
Scamond da 
carrar duront 
igl unviern 

1 Duront igl unviern eis ei scumandau da carrar cun tuts vehichels sin las 
vias d‘uaul e da funs. Quei scamond vala mintgamai naven digl emprem 
da december, respectivamein naven dil mument che las vias ein 
cuvretgas cun neiv, entochen la fin da mars. Fullar via ei scumandau. 

2 La suprastonza communala sa conceder legitimaziuns excepziunalas 
per il survetsch d’unviern reduciu ni per situaziuns specialas. 

 
 
 
 
 
 
 



 Art. 7 
 

Prescripziuns 
specialas 

1 En cass da relaziuns disfavoreivlas sa la suprastonza communala 
serrar tuttas vias u relaschar restricziuns per in cert temps e/u per certas 
categorias da vehichels. 

2 Barrieras, geinas ni seivs ein da serrar suenter scadin passadi.  

3 Parcar e cruschar astga succeder sulettamein en loghens previ ed 
adattai persuenter. 

4 Ulteriuras reglamentaziuns (p.ex. concernent zonas da ruaus) restan 
resalvadas. 

 
 Art. 8 

 
Execuziun 
 

1 L’execuziun da questa lescha cumpeta alla suprastonza communala. 

Ella sa delegar singulas cumpetenzas als collaboraturs communals sco 

era ad ulteriuras persunas cun incarica speciala.  

 
 Art. 9 

 
Publicaziun e 
signalisaziun 
 

1 Las excepziuns e restricziuns da traffic cuntenidas en questa lescha ein 
da publicar egl organ da publicaziun ufficial e las signalisaziuns da postar 
els loghens pertuccai.  

2 La signalisaziun ha da succeder en concordanza cun la polizia da traffic 
cantunala.  

 
 Art. 10 

 
Responsabla
dad 
 

1 Il diever dallas vias numnadas en questa lescha succeda sin atgna 
responsabladad. La vischnaunca ei buca responsabla per eventuals 
donns ni accidents caschunai.  

2 Ils cuosts da reparar ils donns caschunai vid las vias vegnan adossai 
als caschunaders.  

 
 Art. 11 

 
Cunterdretg Per las vias che cunfineschan cun las vischnauncas vischinontas vala era la 

lubientscha da l’autra vischnaunca, aschinavon che lezza regla il carrar sin las 

vias e salva cunterdretg. 

 
 



 III. Determinaziuns finalas 
 

 Art. 12 
Disposiziuns 
penalas 

1 Tgi che cunterfa sapientivamein ni ord negligientscha a questa lescha ni 
a prescripziuns e determinaziuns che sebasan sin quel, vegn castigiaus 
cun ina multa da tochen frs. 5’000.00. Daventa quei per regl da gudogn, 
ei la suprastonza communala buca ligiada agl importo maximal.  

2 En cass d’in maldiever dalla lubientscha sa quella vegnir privada 
permanentamein ni per in cert temps.  

3 Encunter castitgs relaschai dils organs da controlla sa vegnir fatg 
protesta enteifer 30 dis alla suprastonza communala cun indicar il motiv 
dil surpassament. 

4 Encunter disposiziuns dalla suprastonza communala sa vegnir recurriu 
enteifer 30 dis alla dertgira administrativa dil cantun Grischun. 

 
 Art. 13 

 
Vigur Questa lescha ei vegnida approbada dalla radunonza da vischnaunca 

dils … e passa en vigur sils 1 da schaner 2024.  

Revisiun dalla lescha e dil regulativ davart 

l’economisaziun dils rumians dalla        

vischnaunca da Tujetsch 

 
 

 

 

 

 
M e s s a d i  

 

dalla suprastonza communala per la radunonza da vischnaunca  

dils 27 da settember 2023 

Preziada convischina e preziau convischin 

 

Per la tractaziun dalla fatschenta suttametta la suprastonza communala il suandont 

messadi: 

 
 

Tractaziun dalla fatschenta entras il cussegl da vischnaunca 

La suprastonza communala ha suttamess la fatschenta dalla revisiun dalla lescha e dil regu-

lativ davart l’economisaziun dils rumians alla radunonza dil cussegl da vischnaunca ils 21 da 

zercladur 2023. Il cussegl da vischnaunca ha decidiu unanimamein d’approbar las adattaziuns 

dalla lescha davart l’economisaziun dils rumians ch’ein suandontamein marcadas cun tgie-

tschen. 

 
 

1. Situaziun da partenza e ponderaziuns pertuccont la fatschenta  

 

La revisiun dalla lescha e dil regulativ davart l’economisaziun dils rumians ei necessaria sulet-

tamein pervia dallas determinaziuns dalla nova constituziun communala ch’ei ida en vigur per 

ils 1 da fenadur 2023.  

 

Tenor art. 17 alinea 4 dalla lescha actuala dils 1 da fenadur 2010 fixescha il cussegl da visch-

naunca la taxa fundamentala en in regulativ da taxas. Da niev ei quei la radunonza da vischa-

nunca. Il medem vala per igl art. 18. 

 

La suletta ulteriura midada pertucca igl art. 17 alinea 1, nua che la rama per la fixaziun dalla 

taxa fundamentala dad ussa 0.02 ‰ entochen 0.07‰ (promils) vegn midada ella rama naven 

da 0.05 ‰ entochen 0.1 ‰ promils dalla summa da schazetg.  

 

La suprastonza communala ha tractau la damonda d’alzar la taxa fundamentala dad actual 

0.06 ‰ sin 0.07 ‰ promils. Quei pil motiv che las taxas annualas han buca pli curclau ils 

cuosts annuals e la remessa resp. il fondo ord la finanziaziun speciala ei buca pli el plus 

mobein cun frs. 8'780.03 lev el minus.  

Art. 17 Fixaziun dalla taxa fundamentala 
 
La taxa fundamentala vegn incassada en fuorma d’ina pauschala sin fundament dalla 
summa da schazetg dil baghetg. Ella semova denter 0.05 0.02 e 0.10 0.07 promils dalla 
summa da schazetg augmentada (multiplicada cul factur da transport analog alla taxa fun-
damentala dalla Regiun Surselva). 
 
Ella vegn incassada: 

a) per mintga casada, habitaziun ni appartament 

b) per tegias da vacanzas e tegias d’alp 

c) per mintga menaschi privat e public 

d) per ils baghetgs communals 
 
Debitur dalla taxa fundamentala ei tgi che ei igl 1. da schaner proprietari, cumproprietari, 
proprietari communabel ni en condomini, sco era retschevider da dretg da baghegiar. Tier 
relaziuns da cumproprietad e proprietad cumpleina tonscha ei da tarmetter il quen ad in dils 
cumproprietaris communabels. Il quen per proprietaris en condomini vegn tschentaus al re-
presentant ni all’administraziun. In eventual adossament dalla taxa fundamentala ei caussa 
dils proprietaris dil schischom. 
La taxa fundamentala vegn fixada independentamein dil temps ch’igl edifeci resp. il mena-
schi vegn duvraus e dil diember dallas persunas. 
 

La radunonza da vischnaunca fixescha la taxa fundamentala en in regulativ da taxas. 

 

 
 
Il svilup dalla finanziaziun speciala resp. dil fondo per l’economisaziun dil rumien dils davos 

onns vesa ora sco suonda: 

  

(Explicaziun: minus = fondo negativ, q.v.d. minus daners!) 

 

Saldo per ils 31.12.2022 frs. -8'780.03 

Surpli expensas 2022 frs. -10'352.88 

Saldo per ils 31.12.2021 frs. 1'572.85 

Surpli expensas 2021 frs. -37'739.16 

Saldo per ils 31.12.2020 frs. 39'312.01 

Surpli entradas 2020 frs. 62.70 

Saldo per ils 31.12.2019 frs. 39'249.31 

Surpli expensas 2019 frs. 3'301.19 

Saldo per ils 31.12.2018 frs. 42'550.50 

Surpli entradas 2018 frs. 2'533.85 

Saldo per ils 31.12.2017 frs. 40'016.65 

Surpli entradas 2017 frs. 9'491.20 

Saldo per ils 31.12.2016 frs. 30'525.45 

Surpli entradas 2016 frs. 10'024.89 

Saldo per ils 31.12.2015 frs. 20'500.56 

Surpli entradas 2015 frs. 18'282.55 

Saldo per ils 31.12.2014 frs. 2'218.01 

Surpli entradas 2014 frs. 4'699.45 

Saldo per ils 31.12.2013 frs. -2'481.44 

Surpli entradas 2013 frs. 3'001.31 

Saldo per ils 31.12.2012 frs. 519.87 

 

Co ins vesa tonschan las entradas ord la taxa fundamentala sin liunga vesta buca per cuvierer 

ils cuosts annuals. Quei ch’ei da menziunar ei, che la taxa fundamentala vegn buca adattada 

automaticamein alla carischia. 

 

La suprastonza communala ei suenter l’examinaziun dils fatgs vegnida tier la conclusiun da 

buca alzar immediat la taxa fundamentala sin 0.07 ‰ e schar quella sin 0.06 ‰. In alzament 

dalla taxa fundamentala per 0.01 ‰ havess caschunau ca. frs. 11'000.00 plientradas ed aschia 

cuvretg il minus dil fondo per ils rumians. Sco emprem duein tuttas mesiras da spargn vegnir 

tratgas en consideraziun e pér lu decider schebein in alzament ei necessaris. 

 

Cunquei ch’ils cuosts ein carschi sin fundament dalla carischia e vegnan aunc a crescher vi-

navon, stuess ei esser pusseivel da saver alzar la taxa fundamentala – mintgamai sco la si-

tuaziun sepresenta e sch’igl ei necessari – sin dapli che la taxa maximala actuala da 0.07 ‰. 

Pia fa la suprastonza communala la proposta d’adattar la rama per la taxa fundamentala naven 

da 0.02 ‰ sin 0.05 ‰ ed entochen oz da maximal 0.07 ‰ sin 0.1 ‰. Duess il resort a Dieni 

vegnir baghegiaus vegn quei quen era a semidar. Co ei oz aunc buca diltut clar.  

 

Il regulativ vegn era per motivs dalla midada dalla constituziun midaus corrispundentamein. 

Quei tier la construcziun all’entschatta nua ch’ei vegn visau vi che la radunonza da visch-

naunca relai il regulativ e buca pli il cussegl da vischnaunca. 

 

Vinavon vegn art. 2 adattaus nua che la cefra dalla taglia da plivaleta vegn strihada cunquei 

che la taglia da plivaleta vegn midada da temps en temps e che la cefra ei buca relevanta. 

 

E sco davos vegn aunc adattau il regulativ tenor la decisiun dil cussegl da vischnaunca nua 

ch’il deponer cartun ei gratuits e che las taxas per rauba blocconta ed eternit ein vegnidas 

alzadas. 

Art. 2 alinea 6 Taxa da deponia  

a) Taxas 
1. Rauba blocconta gronda barscheivla sco   frs. 320.00/ 280. per tonna 

mobiglias, letgeras, madrazzas, teppis, skis  
e semegliontas materialias  

 Eternit  frs. 240.00 200.00 per tonna 

2.  Rauba reciclada 

 Pneus da privats senza gavegl frs.   10.00 per toc 

 Pneus da privats cun gavegl frs.   20.00 per toc 

 Batterias d'autos frs.   30.00 per toc 

 Ferramenta, rumians metallics frs.   35.00 per tonna 

 Pupi gratuit 

 Cartun (pachetau e ligiau) gratuit 

 Ulteriura rauba da reciclagi tenor lavur 

3.  Material organic adattaus per cumpostar gratuit frs. 250.00 per tonna 

4. Material inert adattaus per deposit ni   tenor offerta 
cuvrida tenor basegns dalla deponia  
(material da scavament schuber, crappa etc.) 

 Taxa directiva  frs. 10.00 per m3 

5. Transport da material da scavament e tratsch frs.   3.00 per m3 

 

6. Rumians specials tenor lavur 

 

2. Propostas 

 

Sin fundament dallas ponderaziuns menziunadas propona la suprastonza communala ed il 

cussegl da vischnaunca alla radunonza da vischnaunca: 

 

a) d’approbar las adattaziuns (marcadas cun tgietschen egl art. 17 e 18) dalla lescha 

davart l’economisaziun dils rumians dalla vischnaunca da Tujetsch; 

 

b) d’approbar las adattaziuns (marcadas cun tgietschen egl art. 2 e 6) dil regulativ dalla 

lescha davart l’economisaziun dils rumians dalla vischnaunca da Tujetsch. 

 

Suprastonza communala Tujetsch  

 

 

President communal Vicepresident communal 

Martin Cavegn Daniel Schmid 



 

 

 

 

 

Lescha davart l’economisaziun dils rumians 
 

dalla vischnaunca da Tujetsch 

 A. Determinaziuns generalas 
 
 

 Art. 1 
 

Validitad 
 

La lescha regla l’entira economisaziun dils rumians cun la 
finamira da schurmegiar carstgauns, fauna e flora, sco era da 
mantener igl ambient. Ella vala per igl entir territori dalla 
vischnaunca da Tujetsch e cumpletescha las prescripziuns 
federalas, cantunalas e regiunalas. 
 
 

 Art. 2 
 

Principis 
fundamentals 

Mintgin ei obligaus da restrenscher la producziun da rumien sin 
il pli necessari. 
 
Per prevegnir a cuosts buca necessaris duei mintgin reutilisar e 
compostar ses curdems tenor pusseivladad egl agen menaschi 
respectiv tenercasa. 
 
 

 Art. 3 
 

Egualitad dallas 
schlatteinas 
 

Las indicaziuns davart persunas, las funcziuns e las professiuns 
en quella lescha serefereschan da principi ad omisduas 
schlatteinas, aschilunsch ch’ei seresulta buca enzatgei auter ord 
il senn dalla lescha. 
 
 

 Art. 4 
 

Pensum dalla 
Regiun Surselva 
 

La Regiun Surselva (corporaziun) ei enteifer sia regiun 
responsabla per ina dismessa adattada dils rumians che 
risguarda las prescripziuns cantunalas e federalas e schanegia 
igl ambient.  
 
La corporaziun organisescha la rimnada sco era il deposit resp. 
il barschament dils rumians. 
 
La repartiziun dils cuosts per ils indrezs ed il survetsch per la 
dismessa regiunala da rumians (rimnada, deponia resp. 
barschar) vegnan reparti tenor il principi dil caschunader (taxa 
da sac) e tenor ina clav generala per l‘ulivaziun dils cuosts. 
 
 

 Art. 5 
 

Pensum dalla 
vischnaunca 

La vischnaunca da Tujetsch separticipescha alla dismessa 
regiunala da rumians dalla corporaziun tenor ordinaziun da 
quella. 



La vischnaunca da Tujetsch ei responsabla per la dismessa dils 
rumians che vegnan buca rimnai directamein dalla corporaziun.  
 
Per quei motiv organisescha ella sezza ni en collaboraziun cun 
organisaziuns ed interpresas specialisadas la rimnada, il 
deponer ed ev. era il tractament dils rumians che vegnan buca 
rimnai directamein dalla corporaziun.  
 
 
 

 B. Definiziun dils rumians 
 
 

 Art. 6 
 

Rumians da casa 
 

Rumians da casa ein tals che crodan en in tenercasa, respectiv 
rumians da semeglionta cumposiziun. 
 
Sco tals rumians vegnan definai: 

a) Rumien che sa vegnir barschaus, respectiv tractaus tenor las 
prescripziuns dalla TVA (Technische Verordnung für Abfälle) 
e che sa buca vegnir reutilisaus; 

b)  Rumien bloccont da pintga dimensiun il qual sa buca vegnir 
pachetaus eifer ils pachetadis prescrets; 

c)  Rumians separai ils quals san vegnir reutilisai entiramein ni 
era parzialmein ni che ston vegnir tractai a moda speciala; 

d)  Curdems che vegnan cumpostai, ils quals derivan ord 
cuschina, iert e curtin sco era ord la tratga d’animals da casa 
(buca agricultura). 

 
 

 Art. 7 
 

Rumians da 
menaschi 

Rumians che derivan ord menaschis da commerci, mistregn, 
survetsch e da turissem, aschinavon ch’els corrispundan 
arisguard lur cumposiziun e dimensiun agl artechel 6 (rumians 
da casa) da questa lescha, ston buca vegni declarai sco rumians 
specials. Il medem vala era per ils rumians ord menaschis 
d’agricultura sco era ord menaschis forestals, aschinavon ch’els 
ein buca cumpostabels. 
 
 

 Art. 8 
 

Rumians blocconts 
da gronda 
dimensiun 
 

Rumians blocconts da gronda dimensiun ein tut quels rumians 
che crodan els habitadis sco era menaschis, ils quals san muort 
lur dimensiun buca vegnir dismess cun il transport ordinari da 
rumians. Per la rimnada da quels rumians ha la vischnaunca 
eregiu la deponia a Prau Cumin. 



 Art. 9 
 

Rumians da 
baghegiar 

Rumians sin plazzals da baghegiar ein: 

a)  Material buca tschuffergnaus, sco tratsch, crappa e grep, il 
qual sa vegnir utilisaus senza restricziuns respectiv vegnir 
deponius sin ina deponia da material lubida. 

b)  Restonzas da baghetg las qualas san vegnir reutilisadas 
respectiv deponidas sin ina deponia per materials 
(Innertstoffdeponie). 

c)  Rumians blocconts da baghetgs sco auters rumians, ils quals 
corrispundan buca allas sura categorias, che ston vegnir sorti 
per ch’ei sappien vegni reutilisai, tractai u deponi/barschai en 
in implont corrispundent. 

 
 

 Art. 10 
 

Rumians specials Rumians specials ein rumians, ch’ein suttamess alla lescha per 
il traffic cun rumians specials. Quei ein denter auter: 

- curdems da cuschina per menaschis gronds; 

- tissis; 

- vehichels e restonzas da vehichels; 

- rumien electronic. 
 
 
 

 C. Organisaziun e dismessa 
 

 
 I. Organisaziun 

 
 

 Art. 11 
 

Responsabladad 
 

La responsabladad per l’economisaziun dils rumians schai tier la 
suprastonza communala. 
 
La suprastonza communala sa incaricar igl uffeci da baghegiar 
cun la cussegliaziun ed organisaziun dalla dismessa e 
reutilisaziun dils rumians. 
 
 

 Art. 12 
 

Posts da rimnada 
 

Ils posts da rimnada vegnan fixai entras la suprastonza 
communala en collaboraziun cun ils organs dalla Regiun 
Surselva. 
 



Els uclauns nua ch’igl access cun il camiun da rimnada ei buca 
pusseivels, procura la vischnaunca il transport entochen il 
proxim post da rimnada. 
 
La vischnaunca procura per ina plazza per rimnar e sortir 
rumians blocconts da gronda dimensiun sco per ulteriurs 
curdems ils quals san vegnir reutilisai. 
 
 

 Art. 13 
 

Principis dalla 
dismessa 
 

Igl ei scumandau da barschar rumians en pegnas e cheminées 
sco era el liber. Il spazzatgamin ei obligaus d’annunziar allas 
instanzas cumpetentas surpassaments. 
 
Plinavon eis ei scumandau da dismetter rumians e curdems da 
cuschina en la canalisaziun e da deponer curdems e restonzas 
da tut gener ordeifer las deponias fixadas. 
 
 
 

 II. Dismessa dils rumians da casa e commerci 
 
 

 Art. 14 
 

Obligaziun ed 
organisaziun 
 

Tuts rumians tenor artechel 6 a (rumians da casa) e 7 (rumians 
da menaschi) da questa lescha ston vegnir dismess conform 
allas prescripziuns federalas, cantunalas e dalla Regiun 
Surselva. Il transport e la dismessa succedan sin basa regiunala 
entras la Regiun Surselva. Ils cuosts per quei survetsch vegnan 
mess a quen entras la Regiun Surselva. 
 
La vischnaunca procura per la dismessa dils rumians blocconts, 
resp. dils rumians reutilisabels. Igl ei buca lubiu da deponer 
rumians, ils quals la Regiun Surselva rimna, sin la deponia 
communala. 
Ils cuosts per quei survetsch vegnan mess a quen entras la  
vischnaunca tenor in regulativ da taxas communal. 
 
La suprastonza communala ei autorisada d’incaricar fatschentas 
specialisadas cun la reutilisaziun da rumians specials. Ella 
incassescha persuenter las taxas corrispundentas. 
 
 

 Art. 15 
 

Repartiziun dils 
cuosts 

Ils cuosts per la dismessa dils rumians vegnan finanziai entras 
ils caschunaders. 
 
 



La finanziaziun dalla dismessa succeda entras ina taxa 
fundamentala ed ina taxa sin fundament dil quantum. La taxa 
fundamentala ei da pagar entras il proprietari dil baghetg.  
 
Per rumians specials vegn incassau ina taxa che sto cuvierer ils 
cuosts per la dismessa. 
 
Tuttas taxas fixadas sin fundament da questa lescha, vegnan 
fixadas exclusiv la taglia sin pli valeta. 
 
 

 Art. 16 
 

Taxa 
fundamentala 

Sco basa da calculaziun dalla taxa fundamentala surveschan ils 
suandonts indicaturs: 

a)  La taxa fundamentala dalla Regiun Surselva; 

b)  Ils cuosts per la construcziun, ils indrezs sco era il 
manteniment che occuoran alla vischnaunca: per ils posts da 
rimnada e per la deponia da rumians reutilisabels. 

 
 

 Art. 17 
 

Fixaziun dalla taxa 
fundamentala 
 

La taxa fundamentala vegn incassada en fuorma d’ina 
pauschala sin fundament dalla summa da schazetg dil baghetg. 
Ella semova denter 0.05 0.02 e 0.10 0.07 promils dalla summa 
da schazetg augmentada (multiplicada cul factur da transport 
analog alla taxa fundamentala dalla Regiun Surselva). 
 
 
Ella vegn incassada: 

a) per mintga casada, habitaziun ni appartement 

b) per tegias da vacanzas e tegias d’alp 

c) per mintga menaschi privat e public 

d) per ils baghetgs communals 
 
Debitur dalla taxa fundamentala ei tgi che ei igl 1. da schaner 
proprietari, cumproprietari, proprietari communabel ni en 
condomini, sco era retschevider da dretg da baghegiar. Tier 
relaziuns da cumproprietad e proprietad cumpleina tonscha ei 
da tarmetter il quen ad in dils cumproprietaris communabels. Il 
quen per proprietaris en condomini vegn tschentaus al 
representant ni all’administraziun. In eventual adossament dalla 
taxa fundamentala ei caussa dils proprietaris dil schischom. 
La taxa fundamentala vegn fixada, independentamein dil temps 
ch’igl edifeci, resp. menaschi vegn duvraus e dil diember dallas 
persunas. 
 
 



La radunonza da vischnaunca fixescha la taxa fundamentala en 
in regulativ da taxas. 
 
 

 Art. 18 
 

Taxa sil quantum 
 

Las taxas sil quantum per ils rumians blocconts ni reutulisables  
ston vegnir pagadas entras ils utilisaders dalla plazza da 
rimnada, resp. la deponia da rumians blocconts. 
 
La radunonza da vischnaunca fixescha las taxas sin quantum en 
in regulativ da taxas. 
 
 

 Art. 19 
 

Edifecis e 
menaschis ordeifer 
la zona da 
baghegiar 

Edifecis habitai permanent u transitoricamein sco era menaschis 
che secatan ordeifer la zona da baghegiar, tegias da vacanzas 
etc. ein medemamein obligai da dismetter ils rumians tenor las 
prescripziuns e da deponer els en in liug da rimnada ufficial. Ils 
cuosts entochen al post da rimnada han ils proprietaris dils 
edifecis pertuccai da surprender. 
 
 
 

 III. Restonzas da baghetgs e material da scavament 
 
 

 Art. 20 
 

Sortida dils 
rumians sin il 
plazzal da 
baghegiar 
 

Tier la construcziun respectiv la sanaziun da mintga edifeci da 
construcziun aulta sco bassa ein ils rumians da sortir e da 
dismetter separadamein. 
 
 

 Art. 21 
 

Material buca 
tschuffergnau 
 

Material buca tschuffergnau sco tratsch, crappa e grep sto vegnir 
reutilisaus tenor las directivas da Confederaziun e Cantun. 
 
Material schuber (p. ex. material da scavament) che sa buca 
vegnir reutilisaus sil baghetg, astga vegnir deponius sin ina 
deponia da material. 
 
 

 Art. 22 
 

Material da 
baghetgs 

Material che deriva da sanaziuns da baghetgs e restonzas da 
baghegiar, sto vegnir rimnaus separadamein e reutilisaus tenor 
pusseivladad. 



Restonzas che san buca vegnir reutilisadas ston vegnir 
deponidas ella deponia dalla Regiun Surselva, respectiv 
barschadas en implont da barschar rumien. 
 
Igl ei scumandau da barschar restonzas da baghetgs. 
 
 

 Art. 23 
 

Cuosts Per endrizzar e mantener las deponias per material schuber, sco 
era per transportar tratsch e material da scavament sin vias 
publicas incassescha la vischnaunca ina taxa fixada el regulativ 
da taxas. 
 
La taxa ei da pagar entras il furnitur dil material. Il furnitur ei 
obligaus d’indicar immediat il quantum material transportau e 
deponiu. 
 
 
 

 IV. Material cumpostabel e curdems da cuschina 
 
 

 Art. 24 
 

Curdems da 
cuschina 
 

La vischnaunca possibilitescha la dismessa dils curdems da 
cuschina ord menaschis da restauraziun, cantinas e da tal 
gener. 
 
Ils cuosts che occuoran ein da purtar entras ils caschunaders. 
 
 

 Art. 25 
 

Material 
cumpostabel 
 

Tenor pusseivladad endrezza la vischnaunca ina plazza da 
cumpostar, per curdems cumpostabels che derivan da habitadis 
privats, orts e curtins. La vischnaunca sa surschar quella 
incarica ad ina interpresa privata aschinavon che quella dispona 
dallas enconuschientschas necessarias. 
 
La vischnaunca incassescha ina taxa commensurada da tuts 
utilisaders che fan diever dalla plazza publica da cumpostar.  
 
Menaschis forestals, agricols e da horticultura ein obligai da 
cumpostar lur curdems eifer igl agen menaschi. 
 
 
 
 
 
 



 V. Dismessa da cadavers e curdems da mezca 
 
 

 Art. 26 
 

Principi 
 

Ils proprietaris d’animals ein obligai da dismetter ils cadavers en 
maniera buca nuscheivla tenor las prescripziuns Federalas e 
Cantunalas davart la dismessa da cadavers ed il cumbatter 
malsognas d’animals. 
 
Ils curdems da mezca e confiscats dalla inspecziun da carn 
vegnan allontanai entras il survetsch da rimnada cantunal. Ils 
cuosts vegnan reparti denter ils pertuccai tenor las ordinaziuns 
cantunalas. 
 
 

 Art. 27 
 

Cadavers  
sut 70 kg 
 

Cadavers cun ina peisa da meins che 70 kg sco era restonzas 
da mezca las qualas vegnan buca rimnadas entras il survetsch 
cantunal eifer ils menaschis pertuccai, ein da deponer el local da 
rimnada regiunal. 
 
Ils cuosts da menaschi vegnan finanziai entras contribuziuns 
dalla vischnaunca, dil puresser e dils mazlers. 
 
 

 Art. 28 
 

Cadavers  
sur 70 kg 

Cadavers d’animals cun ina peisa da pli che 70 kg sto il 
proprietari semtgar sper via cun avisar immediat l’administraziun 
communala. Da leu vegn il transport agl indrez d’utilisaziun 
organisaus entras cantun e vischnaunca. Ils cuosts vegnan 
reparti tenor las directivas cantunalas. 
 
Leu nua ch’igl ei buca pusseivel d’allontanar ils cadavers cun 
mieds raschuneivels san quels vegnir satrai. La ruosna sto 
denton esser silmeins 1.20 m profunda ed astga buca sesanflar 
en palius ed ella vischinonza d’auas e fontaunas. Ils cuosts porta 
la vischnaunca. Ils organs communals ein denton dad avisar 
ordavon. 
 
 
 

 VI. Vehichels, metals e curdems electronics 
 
 

 Art. 29 
 

Vehichels e 
restonzas 

Vehichels e maschinas sco era restonzas da vehichels ein da 
dismetter tenor las prescripziuns da Cantun e Confederaziun. 



Igl ei scumandau da deponer ni da starschar tals rufids sin terren 
public e privat. 
 
Ils cuosts per la dismessa ein da purtar entras ils caschunaders. 
 
 

 Art. 30 
 

Metals e curdems 
electronics 
 

Metals e curdems electronics ein da rimnar separadamein. 
 
La vischnaunca procurescha el senn digl art. 13 alinea 3 da 
questa lescha per ils indrezs da rimnada ed organisescha il 
transport egl implont da reutilisaziun. 
Igl ei scumandau da deponer metals e curdems electronics. 
 
 
 

 VII. Cass specials 
 
 

 Art. 31 
 

Medicaments, 
tissis e colur 

Medicaments, tissis, colur sco ulteriuras materias nuscheivlas 
astgan buca vegnir deponi ni deviai en la canalisaziun. Tals 
curdems ein da returnar als posts da vendita e da dismetter tenor 
las prescripziuns da Confederaziun e Cantun. 
 
 
 

 D. Determinaziuns finalas 
 

 
 Art. 32 

 
Quen ulivau La dismessa ed economisaziun dils rumians sto visar ora in quen 

ulivau. Ils cuosts da menaschi (senza ils cuosts d’investiziun) 
ston vegnir cuvretgs entras las taxas che vegnan pridas en. 
 

 
 Art. 33 

 
Responsabladad 
 

Ils caschunaders da rumians e curdems ein responsabels che 
las prescripziuns da questa lescha sco era che las prescripziuns 
surordinadas vegnan observadas. 
 
 

 Art. 34 
 

Prescripziuns 
penalas 
 

Tgi che cunterfa sapientivamein ni ord negligientscha a questa 
lescha ni a prescripziuns che sebasan sin quella, vegn 
castigiaus dalla suprastonza communala cun fallonza da tochen 



frs. 20’000.00. Daventa quei cun intent da gudogn, ei la 
suprastonza communala buca ligiada vid igl importo maximal. 
 
Resalvadas restan fallonzas che crodan sut la legislaziun 
federala ni cantunala. 
 
 

 Art. 35 
 

Regress 
 

La suprastonza communala sa pretender ch’il caschunader 
remetti il fatg el stan primar. Dat el buca suatientscha a quei 
camond enteifer il termin fixau, sa la suprastonza communala 
schar exequir las mesiras necessarias sin donn e cuost dil 
caschunader. 
 
 

 Art. 36 
 

Mieds legals 
 

Encunter decisiuns e disposiziuns dalla suprastonza communala 
sa vegnir recurriu enteifer 30 dis suenter la communicaziun alla 
Dertgira administrativa dil cantun Grischun. 
 
 

 Art. 37 
 

Vigur 
 

La lescha presenta ei vegnida acceptada ils … entras la 
radunonza da vischnaunca. Ella passa en vigur igl  
1 da schaner 2024. 
 
 

 Art. 38 
 

Dissoluziun dil 
dretg vertent 
 

Cun vigur da questa lescha vegnan tuttas anteriuras 
prescripziuns, leschas ed ordinaziuns che cunterdian ad ella 
cassadas. 
 

 



 

 

 

 

 

Regulativ da taxas tier la lescha davart 
l’economisaziun dils rumians 
dalla vischnaunca da Tujetsch 

 

 

 

 
 
 
 
 
 
 
 

Approbaus entras la radunonza da vischnaunca ils xx da xxxxx 2023 
Vigur: 1. da schaner 2024 



Sin fundament dalla lescha davart l’economisaziun dils rumians dalla vischnaunca da 
Tujetsch relai la radunonza il cussegl da vischnaunca il suandont regulativ da taxas. 
 
 
 Art. 1 

 
Taxa 
fundamen-
tala 

La taxa fundamentala sedrezza tenor ils art. 16 e 17 dalla lescha davart 
l’economisaziun dils rumians e munta a 0.06 promils. 
 
 

 Art. 2 
 

Taxa da 
deponia 

Per deponer rumians sin la deponia a Prau Cumin vegn, sper la taxa 
fundamentala, incassau ina taxa da deponia. 
 
 

 a) Principis 
 

 1. Prezis 

Ils prezis indicai valan senza 7.6% taglia sin pli valeta. 

 
 2. Resalva da consegna 

En singuls cass sa la consegna da material vegnir refusada. 

 
 3. Volumen, peisa e categoria da material 

Il volumen respectiv la peisa dil material e la categoria da material 
vegnan mesirai ligiontamein el post da consegna e constatai sin 
fundament da cedels da stadera. 

 
 4. Responsabladad dil furnitur 

Il furnitur da material ei responsabels ch'ei vegni furniu sulettamein 
material indicau sil cedel da furniziun e sulettamein material che 
corrispunda alla lescha. 
Il furnitur ei responsabels pil material furniu e quei era sch'ei vegn 
constatau a caschun d'ina controlla visuala ch'ei setracta buca da 
material declaraus falliu ni da material nunlubiu. Ils cuosts per cargar e 
transportar naven il material declaraus falliu ni nunlubiu van sin donn e 
cuost dil furnitur. 

 
 5. Facturaziun 

Il funitur ch'ei indicaus sin il cedel da deponia ei obligaus da pagar la 
taxa. La facturaziun al furnitur da material succeda silmeins mintga dus 
meins sin fundament dils cedels da deponia. Ina facturaziun separada al 
medem furnitur tenor vehichel, derivonza dil rumien etc. ei sclaussa. 



 
6. Termin da pagament 

Las taxas per furniziuns directas ein da pagar enteifer 30 dis suenter la 
facturaziun. Per pagaments retardai vegn ei quintau in tscheins da retard 
ell'altezia dil tscheins per contoccurrents dalla Banca cantunala dil 
Grischun plus dus pertschien sco era plus ina taxa d'admoniziun. 
 

 b) Taxas 
 

1. Rauba blocconta gronda barscheivla sco   frs. 320.00 280.00 per 
        tonna 
mobiglias, letgeras, madrazzas, teppis, skis  
e semegliontas materialias  

 Eternit  frs. 240.00 200.00 per 
tonna 

2.  Rauba reciclada 

 Pneus da privats senza gavegl frs.   10.00 per toc 

 Pneus da privats cun gavegl frs.   20.00 per toc 

 Batterias d'autos frs.   30.00 per toc 

 Ferramenta, rumians metallics frs.   35.00 per tonna 

 Pupi gratuit 

 Cartun (pachetau e ligiau) gratuit 

 Ulteriura rauba da reciclagi tenor lavur 

3.  Material organic adattaus per cumpostar gratuit frs. 250.00 per 
tonna 

4. Material inert adattaus per deposit ni   tenor offerta 
cuvrida tenor basegns dalla deponia  
(material da scavament schuber, crappa etc.) 

 Taxa directiva  frs. 10.00 per m3 

5. Transport da material da scavament e tratsch frs.   3.00 per m3 
 

6. Rumians specials tenor lavur 

 
 

 Art. 3 
 

Levgia-
ments 
 

En cass specials sa la suprastonza communala conceder reducziuns dallas 
taxas fixadas en quest regulativ. 
 
 

 Art. 4 
 

Entrada en 
vigur 
 

Quest regulativ ei vegnius approbaus dalla radunonza da vischnaunca ils … 
El passa en vigur ils 1 da schaner 2024. 

Contribuziun ord il fondo per  

la promoziun dil svilup economic per la 

Andermatt-Sedrun Sport AG 
 

 

 

 

 
 

 
 

 
 

M e s s a d i  
 

per la radunonza da vischnaunca dils 27 da settember 2023 

Preziada convischina e preziau convischin 

 

Per la tractaziun dalla fatschenta suttametta la suprastonza communala il suandont 

messadi: 

 

 

Tractaziun dalla fatschenta entras il cussegl da vischnaunca 

La suprastonza communala ha suttamess la fatschenta per ina contribuziun ord il fondo per la 

promoziun dil svilup economic per la Andermatt-Sedrun Sport AG alla radunonza dil cussegl 

da vischnaunca ils 21 da zercladur 2023. Il cussegl da vischnaunca ha ella debatta d’entrada 

tematisau la damonda ed ha suenter plirs votums decidiu da returnar la fatschenta alla supra-

stonza communala. 

Da principi ha il cussegl da vischnaunca renconuschiu e beneventau las stentas dalla Ander-

matt-Sedrun Sport AG per las novas investiziuns dalla sanaziun dall’ustria e dils indrez d’en-

neiver si Valtgeva da rodund frs. 4 milliuns, per il remplazzament dallas sutgeras en Val Val 

da rodund frs. 23 milliuns sco era per l’intenziun da sanar per exempel l’ustria si Milez e la 

sanaziun dils indrez d’enneiver sil territori da Tujetsch. Las reacziuns dils indigens e hosps 

seigien ordvart positivas ed ins seigi era fetg cuntents cun las novas purschidas.  

Cunquei che la radunonza da vischnaunca hagi gia concediu ina reducziun da frs. 100'000.00 

alla Pendicularas Mustér SA en connex cul project dall’ustria si Cuolm da Vi e la sanaziun 

dalla staziun dil tren a Sedrun, seigi ina contriubziun ord il fondo per la promoziun pil svilup 

economic giustificada. Era lubeschi il quen annual zun positiv ina tala contribuziun.  

Il cussegl da vischnaunca ha denton era visau vi la suprastonza communala sin las determi-

naziuns dalla lescha, en la quala ils principis per la promoziun ein descrets. La damonda inol-

trada dalla Andermatt-Sedrun Sport AG ademplescha denton buca diltut quels principis resp. 

la damonda seigi d’argumentar meglier e pli detagliau.   

La suprastonza communala ha ella radunonza dils 26 da zercladur 2023 danovamein tractau 

quella fatschenta e decidiu da dar alla Andermatt-Sedrun Sport AG danovamein la pusseivla-

dad da suttametter ina damonda pli detagliada che corrispunda allas pretensiuns dalla lescha. 

Quella posiziun ei vegnida inoltrada per ils 24 da fenadur 2023 ed ei aschuntada a quei mes-

sadi. 

 

1. Situaziun da partenza e ponderaziuns pertuccont la fatschenta 
 

La Andermatt-Sedrun Sport AG (ASS) cun lur niev meinafatschenta Mike Goar ei actualmein 

lundervi da realisar las investiziuns empermessas davart la Vail Resorts, Inc. (holding) che ha 

surpriu la maioritad dallas aczias dalla societad.  

Per il mument ein ils suandonts projects en planisaziun ed en realisaziun. L’ustria si Valtgeva 

vegn actualmein baghegiada da niev ed igl entir indrez da far neiv vegn planisaus e la da-

monda da baghegiar ei vegnida inoltrada ed ei en tractament. In fetg impurtont project ch’ei 

actualmein en planisaziun ei il remplazzament dallas duas sutgeras en Val Val. La ASS quenta 

da saver realisar quei project igl onn vegnent. Ina gronda sfida tier quei project ei segiramein 

la nova situaziun da prighel da lavinas da mintga vart dalla staziun en Val Val. Sin fundament 

d’in niev giudicament da prighel davart igl Uffeci d’uaul e da prighels dalla natira dil cantun 

Grischun secatta la staziun dalla sutgera en Val Val da niev ella zona da prighel 1, aschia ch’ei 

astgass insumma buca pli vegnir baghegiau en quei territori. Il management dalla ASS ha 

sinaquei stuiu incaricar ina firma speciala che ha saviu mussar si co il prighel da lavinas savess 

vegnir reducius e quei cun baghegiar lavineras ni canuns da lavinas. L’erecziun da lavineras 

fa ch’il project custass considerablamein pli bia che previu, aschia che quei project sto vegnir 

surluvraus. Tonaton quenta la ASS da saver baghegiar las duas sutgeras igl onn 2024. 

 

 

 

Ulteriurs projects sin territori da Tujetsch ein denter auter il remplazzament dils indrezs da far 

neiv cun 11 canuns denter Dieni e Cuolm Val ella summa da frs. 500'000.00 sco era la sana-

ziun dall’ustria a Milez. Diversas lavurs da remplazzament da lingias d’aua ein gia vegnidas 

execuidas. Vinavon ein aunc biars pigns projects en planisaziun e vegnan realisai onn per 

onn. 

 

La nova ustria ed ils indrezs da far neiv si Valtgeva han ina summa d’investiziun da rodund frs. 

4 milliuns. Las novas sutgeras en Val Val han ina summa d’investiziun denter frs. 20 e 25 

milliuns, quei tut tenor tgei sistem da reducir il prighel da lavinas vegn tscharnius.  

Las sanaziuns dils indrezs per far neiv sil territori da Tujetsch sco era la sanaziun dall’ustria 

da Milez pretendan vinavon aultas summas d’investiziun.  

 

La damonda dalla ASS muntava oriundamein a frs. 200'000.00 per susteniment dalla promo-

ziun dil svilup economic. La suprastonza communala ha tractau la damonda ella seduta dils    

1 da matg 2023 ed ei vegnida alla conclusiun da sustener la ASS cun ina summa da                   

frs. 100'000.00. Il fondo per la promoziun dil svilup economic munta per ils 31 da december 

2022 a frs. 300'000.00 ed ei pia emplenius sin la summa maximala. Sin fundament da quei 

fatg ein avunda daners el fondo avon maun. 

 

La suprastonza communala ei vinavon dil meini che la contribuziun da frs. 100'000.00 duei era 

esser in segn da renconuschientscha per las stentas e las grondas investiziuns che vegnan 

execuidas dalla ASS en nossa val. Vinavon mussein nus cun quella contribuziun noss’engra-

zieivladad ed era la beinvulientscha per ina buna collaboraziun denter il pievel e la ASS. 

 

Sco davos ei era da risguardar il fatg che la vischnaunca da Tujetsch ha enviers la Pendicula-

ras Mustér SA cun la decisiun dils 17 da zercladur 2022 dalla radunonza da vischnaunca dau 

ina reducziun ella medema summa da frs. 100'000.00 tier lur participaziun da frs. 200'000.00 

tier il project dil sutpassadi dalla staziun Sedrun. La cundiziun da quella reducziun da                

frs. 100'000.00 vala sulettamein el cass che l’ustria si Cuolm da Vi vegni baghegiada els pro-

xims onns. La lubientscha per la nova ustria ei avon maun e la Pendicularas Mustér SA ha gia 

entschiet cun las lavurs. 

 

Sin fundament dils arguments menziunai e sin fundament dil fatg da tractar omisduas socie-

tads da pendicularas egualmein, ei la contribuziun da frs. 100'000.00 giustificada.  

 
 
 

2. Nova posiziun davart la Andermatt-Sedrun Sport AG dils 4 da set-

tember 2023 

 

Cun il scriver dils 4 da settember 2023 da Mike Goar (directur dalla ASS) e Silvio Schmid 

(menader da project) ha la Andermatt-Sedrun Sport AG aunc inaga argumentau lur damonda 

e visau vi sin ils differents artechels che legitimescha la vischnaunca da dar ina contribuziun 

ord il fondo per la promoziun dil svilup economic da frs. 100'000.00. Suandont vegn priu posi-

ziun tier ils artechels pertuccai dalla damonda: 

Art.5 Principis per la promoziun 

1 Digns d’in susteniment ein projects che gidan a rinforzar ed augmentar ina branscha e sia 

attractivitad. Cheutier s’audan denter auter projects ch’empermettan da sviluppar vinavon l’in-

frastructura dil turissem el sectur dils menaschis da loschament, el sectur dils mieds da tran-

sport ed en ulteriuras spartas turisticas. Plinavon era projects els secturs dil commerci e dall’in-

dustria cun l’intenziun da sviluppar novs products ni survetschs.  

 

2 Tier l’examinaziun d’ina damonda per prestaziuns da promoziun ein plirs criteris da risguar-

dar. La vischnaunca po oravontut promover:  

b) menaschis impurtonts per il svilup d’ina branscha;  

c) menaschis che augmentan la qualitad dalla purschida; 

 

Connex ed argumentaziun: 

La ASS ei digl avis che nus adempleschien cumpleinamein ils criteris tenor art. 5 alinea b) e 

c) cun nossa proposta. Ils arguments ein vegni presentai detagliadamein el scriver dils 18 

d’avrel 2023. 

 

Art.6 Ulteriuras pretensiuns 

Igl iniziant dil project ei obligaus da documentar ch’el ha fatg - el rom da sias atgnas pussei-

vladads e cun agid da tiarzas persunas - tut il pusseivel per segirar la finanziaziun dil project. 

Medemamein duei il project esser economicamein supportabels. 

 

Connex ed argumentaziun: 

Cun la vendita da 55% dallas aczias dalla ASS dalla Andermatt Swiss Alps AG alla Vail Re-

sorts ha Samih Sawiris procurau che la ASS ha retschiert il capital necessari per las investi-

ziuns che stattan avon esch. Cun in augment dil capital d’aczias da frs. 150 milliuns duei la 

societad survegnir ina basa optimala per far las investiziuns. Pli bia san ins gnanc pli far per 

saver garantir la finanziaziun dils projects.  

 

Ils projects vegnan finanziai cun il budget d'investiziun dall'ASS. Nus constatein denton che 

las cundiziuns actualas da fiera e d'acquisiziun ein daventadas ina facziun buc-calculabla e 

ch'ils preventivs deliberai han pia per consequenza ch'els han era caschunau cuosts supple-

mentars. 

 

Ord vesta dall’ASS ei il project fetg empermettents ed aschia era economicamein supporta-

bels. Cun in spazi da seser per rodund 170 persunas ei l’ustria tenor la ASS economicamein 

rentabla. 

Art.8 Mesiras da promoziun 

Per promover il svilup economic sa la vischnaunca conceder las suandontas mesiras: 

c) conceder ina contribuziun unica sco finanziaziun da partenza e d’agid; 

 

Connex ed argumentaziun: 

La contribuziun duei esser ina part dalla finanziaziun. 

 

 

3.  Ponderaziuns finalas 

 

La ASS ha cun la brev dils 4 da settember 2023 danovamein furniu ils arguments per giustificar 

ina contribuziun. Ils arguments per ina contribuziun da medemamein frs. 100’000.00 dallas 

Pendicularas Mustér SA ein stadas avon dus onns pli u meins las medemas. Las pretensiuns 

dalla lescha pertuccont ina contribuziun ein ademplidas e giustificadas. Ina contribuziun davart 

la vischnaunca ei era in segn da renconuschientscha ed engrazieivladad enviers las pendicu-

laras e cun lur grondas investiziuns en favur dil svilup economic per nus tut.  

 

4. Propostas 

 

Sin fundament dallas ponderaziuns menziunadas propona la suprastonza communala alla ra-

dunonza da vischnaunca 

 

d’approbar la contribuziun ord il fondo per la promoziun dil svilup economic per la An-

dermatt-Sedrun Sport AG da frs. 100'000.00. 

 

 

Suprastonza communala Tujetsch  

 

 

 

President communal Vicepresident communal 

Martin Cavegn Daniel Schmid 

Skigebiet & Kinderland Valtgeva: 
Ergänzungen zum Antrag für Beitrag aus dem Wirtschaftsförderungsgesetz vom 18.04.2023 
 
 
 
Sehr geehrter Gemeindepräsident 
Sehr geehrter Gemeindevorstand 
 
 
Mit Schreiben vom 18. April 2023 haben die Andermatt-Sedrun Sport AG (ASS), in Absprache mit dem 
Gemeindepräsidenten und bezugnehmend auf das Gesetz für die Wirtschaftsförderung in der 
Gemeinde Tujetsch, dem Gemeindevorstand den Antrag für eine Unterstützung der Projekte und 
Investitionen im Skigebiet Valtgeva mit einem Beitrag von CHF 200'000 gestellt. 

Der Gemeindevorstand hat die Anfrage der ASS behandelt und grundsätzlich beschlossen, das Gesuch 
der ASS zu unterstützen und das Geschäfts dem Gemeindeparlament mit einem Antrag für einen 
Beitrag von CHF 100'000 aus dem Wirtschaftsförderungsgesetz zu unterbreiten. 

An der Sitzung vom 21. Juni 2023 hat der Gemeinderat (Parlament) das Geschäft behandelt. Nachdem 
der Gemeindepräsident, Martin Cavegn, das Geschäft präsentiert hat und auch ausführlich die 
Argumente für eine Unterstützung des Beitrages aus dem Wirtschaftsförderungsgesetz dargelegt. 

In der drauffolgenden Debatte wurde das Geschäft sehr eingehend und differenziert diskutiert, welche 
wie folgt zusammengefasst werden kann. 

Der überwiegende Teil des Parlaments anerkennt, respektiert und begrüsst es, dass die neuen Eigner 
der ASS, die Vail Resort grössere Investitionen in Bahnanlagen und Infrastruktur in der SkiArena 
Andermatt-Sedrun und insbesondere auf dem Gebiet der Gemeinde Tujetsch tätigt. Es gibt aber auch 
einzelne Gemeinderäte, welche einen finanziellen Beitrag an die ASS nicht unterstützen. 

Sehr kontrovers wird aber im Parlament diskutiert, ob ein Beitrag an die ASS aus dem Fond des 
Wirtschaftsförderungsgesetzes oder auf politischer Ebene, bspw. als einmaliger Beitrag. In den 
Wortmeldungen wird dabei vor allem auf die Art. 5 (Prinzipien für die Förderung) und Art. 6 (Weitere 
Bedingungen) hingewiesen und dass die Kriterien für einen Beitrag in dessen Auslegung für einen 
Beitrag an die ASS nicht gegeben oder ungenügend sind. 

So wurde das Geschäft mit 7 zu 4 Stimmen an den Gemeindevorstand zurück gegeben mit dem 
Auftrag, dass eine Unterstützung aus dem Fond des Wirtschaftsförderungsgesetz besser 
argumentiert werden muss, oder ob der Gemeindevorstand, das Geschäft der 
Gemeindeversammlung mit einem einmaligen Beitrag unterbreiten will. 

Art. 5 besagt u.a., dass Projekte, welche helfen, eine Branche zu stärken und ihre Attraktivität zu 
steigern unterstützt werden können. Dabei gehören auch Projekte, welche die Weiterentwicklung der 
touristischen Infrastruktur fördern. Dabei sind verschiedene Kriterien zu erfüllen. Die Gemeinde kann 
bspw. folgende Unternehmungen unterstützen: b) wichtige Unternehmungen für die Entwicklung der 
Branche oder c) Unternehmungen, welche die Angebots- und Produktqualität erhöht. 

Die ASS ist der Meinung, dass wir mit unserem Antrag die Kriterien gem. Art. 5, Absatz b) und C) 
vollumfänglich erfüllen. Die Argumente haben wir im Schreiben vom 18.04.2023 sehr detailliert 
dargelegt. 

Art. 6 besagt, dass der Antragssteller verpflichtet ist zu dokumentieren, dass er alle Möglichkeiten 
ausgeschöpft hat, das entsprechende Projekt zu finanzieren. Zudem muss das Projekt wirtschaftlich 
tragbar sein. 

Mit dem Verkauf des Anteils von 55 % der Aktien der ASS von der Andermatt Swiss Alps AG an die Vail 
Resorts hat Samih Sawiris dafür gesorgt, dass die ASS über das notwendige Kapital für die anstehenden 
Investitionen in das Skigebiet verfügt. Mit der Erhöhung des Aktienkapitals von 150 Mio. Franken soll 
die Gesellschaft eine optimale, finanzielle Basis erhalten, damit Sie die künftigen Investitionen tätigen 
kann. Mehr als damit die Finanzierung der Investitionen zu sichern ist aktuell nicht möglich. 

Die Finanzierung der Projekte erfolgt aus dem Investitionsbudget der ASS. Wir stellen aber fest, dass 
die aktuellen Markt- und Beschaffungsbedingungen eine nicht kalkulierbare Faktion geworden sind 
und somit die gesprochenen Budgets ziemlich strapazieren und auch Mehrkosten zur Folge haben. 

Aus Sicht der ASS ist das Projekt vielversprechend und auch wirtschaftlich tragbar. Mit einer Erhöhung 
der Fassungskapazität von knapp 100 Innen-Sitzplätze und eine grosse Anzahl Aussen-Sitzplätze ist der 
Betrieb auch wirtschaftlich tragbar. 

Art. 8 besagt unter anderem, dass die Gemeinde ein Projekt mit einem einmaligen Beitrag als Start- 
oder Hilfsfinanzierung sprechen kann. Der Beitrag soll einen Teil der Finanzierung darstellen. 

Art. 13 besagt, dass der Antragssteller die notwendigen Unterlagen und Dokumente einzureichen hat. 

Falls gewünscht, können wir dem Gemeindevorstand weitere Dokumente wie bspw. Baugesuch, 
Kostenvorschlag und Projektbeschrieb der drei Projekte (gem. Art. 13) zur Verfügung stellen. 

An dieser Stelle weisen wir nochmals darauf hin, dass mit den Investitionen in das Restaurant, die 
Beschneiungsanlage und einem neuen Förderband die ASS klar und eindrücklich zur Weiterführung 
des Skigebietes Valtgeva steht und es gewährleistet, welches für die Region Sedrun-Disentis von sehr 
grosser Bedeutung ist. Wir möchten auch daran erinnern, dass bereits vor vielen Jahren die 
Weiterführung resp. Einstellung des Skigebietes Valtgeva zur Diskussion stand und vor wenigen Jahren 
sogar ein Verkauf der Anlagen und Infrastruktur diskutiert wurde. 

Die ASS ist weiterhin überzeugt, dass ein Beitrag von min. CHF 100'000 aus dem Fond des 
Wirtschaftsförderungsgesetzes der Gemeine Tujetsch möglich wie auch gerechtfertigt ist.  

Für weitere Fragen oder Präsentation der Projekte stehen wir Ihnen gerne zur Verfügung. 

Wir danken dem Gemeindevorstand für das Vertrauen und eine wohlwollende Unterstützung. 

Freundliche Grüsse 

ANDERMATT-SEDRUN SPORT AG 

    
__________________________   _______________________ 

Mike Goar, Managing Director    Silvio Schmid, Projektleiter 

 


